
 
 

 
 

 

ᒪᐃ 12, 2017 

 

ᑖᓂᐅ ᓯᐅᓴᒃ 

ᑭᖑᑉᕕᐅᑎᓯᒪᔪᖅ ᐃᒃᓯᕙᐅᑕᕐᒧᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᑎᑎᖅᑲᖃᐅᑖ 1379, 

ᐃᖃᓗᐃᑦ, ᓄᓇᕗᑦ 

X0A 0H0 

 

ᓯᐅᓴᒃᒧᑦ: 

ᐱᔾᔪᑖ: ᑎᑎᖅᑲᒃᑯᑦ ᓈᓚᑦᑎᑦᓯᓂᖓᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB ᐅᕝᕙᓘᓐᓃᑦ 

ᑲᑎᒪᔩᑦ) ᐱᔾᔪᑎᓕᓐᓂᒃ ᑐᒃᓯᕋᐅᒻᒥᒃ ᐅᓄᕐᓯᒋᐊᖁᔨᔾᔪᑎᒧᑦ ᑮᓇᐅᔭᓕᐅᕋᓱᐊᕈᑎᒃᓴᓄᑦ ᑰᑕᓄᑦ ᐃᖃᓗᒃᐱᓐᓄᑦ 

Lauchlan ᑰᖕᒥ (Byron Bay) 

ᖁᔭᓐᓇᒦᒃ ᐱᕕᒃᓴᖃᖅᑎᑕᐅᒻᒪᑕ ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃ) ᐅᖃᕐᕕᖃᕈᓐᓇᖅᑎᑕᐅᓪᓗᑎᒃ ᑖᑦᓱᒧᖓ. 

ᑐᓐᖓᕕᒃᑯᑦ ᑎᑎᕋᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ (DFO), ᐊᔾᔨᖏᓐᓂᒃ ᐱᑎᑕᐅᓪᓗᓂ ᑲᑎᒪᔩᑦ, ᐄᑉᕈ 20, 2017. 

ᑐᓐᖓᕕᒃᑯᑦ ᐄᑉᕈ 20 ᑎᑎᕋᓚᐅᖅᑕᖏᑦ ᓇᓗᓇᐃᒃᑭᑦ ᑖᑦᓱᒧᖓ ᐊᐅᓚᓂᖓᓄᑦ ᐊᒻᒪᓗ ᐃᓚᒋᔭᐅᓂᖏᓐᓂᒃ 

ᓇᓗᓇᐃᕐᓗᒋᑦ ᑐᒃᓯᕋᐅᑎᓄᑦ ᑖᒃᑯᓄᖓ. ᑐᓐᖓᕕᒃᑯᑦ ᐃᓄᒃᑎᑑᓕᕐᓂᐊᖅᑕᖏᑦ ᐊᑕᖏᖅᑐᑦ ᑐᒃᓯᕋᐅᑎᖏᑦ ᒫᓐᓇᒫᒃ. 

DFO ᑭᐅᓚᐅᖅᑐᑦ ᑐᓐᖓᕕᒃᑯᑦ ᐄᑉᕈ 20 ᑎᑎᖅᑲᓄᑦ ᒪᐃ 8, 2017. ᐊᑏ ᐃᓚᓕᐅᑎᒃᑭᑦᑕᐅᖅ DFO ᒪᐃ 

8 ᑎᑎᕋᓚᐅᖅᑕᖏᑦ (ᓇᓕᖅᑲᖏᑦᑕᐅᖅ ᑐᓂᔭᐅᓯᒪᔪᑦ NWMB−ᑯᓐᓄᑦ) ᓇᓗᓇᐃᕐᓗᒋᑦ 

ᐃᓚᒋᔭᐅᓂᖏᓐᓄᑦ ᑖᒃᑯᓄᖓ. 

ᑐᓐᖓᕕᒃᑯᑦ ᖃᓄᐃᓕᖓᓂᖓ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑰᑕ ᑐᕌᖓᔪᖅ Lauchlan ᑰᖓᓂ ᐃᖃᓗᑉᐱᖕᓄᑦ ᖁᑦᓯᓂᕐᓴᐅᑲᐅᑎᒋᔪᖅ 

ᐅᓄᕐᖓᓂᒃ ᐃᖃᓗᑦᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᑦ (HTO) ᑐᒃᓯᕋᐅᓯᐊᕆᓯᒪᔭᖏᓐᓂᒃ 

(5000kg.) ᐃᓱᒪᓕᐅᕈᑕᐅᓚᐅᖅᑐᖅ NWMB ᑖᑦᓱᒧᖓ ᑕᐃᒪᐃᒻᒪᑦ ᐊᑐᕆᐊᑐᓐᖏᑦᑐᖅ ᐊᒻᒪᓗ 

ᓴᓇᔭᕆᐊᑐᓐᖏᑦᑐᖅ. 

ᑐᓐᖓᕕᖓ ᑐᓐᖓᕕᒃᑯᑦ ᑕᑯᓐᓇᒐᖓᑕ  

a) ᐊᐅᓚᓂᕆᔭᐅᓯᒪᔪᖅ ᑰᑕᓄᑦ ᐊᒻᒪᓗ ᐊᑐᕆᐊᓕᖕᓄᑦ ᓄᓇᕗᒻᒥ ᐊᖏᕈᑎᓂ 

ᑐᓐᖓᕕᒃᑯᑦ ᐋᖅᑭᑦᓱᐃᓚᐅᖅᑐᑦ ᑐᑭᓯᒪᓂᕐᒥᒍᑦ ᑕᒻᒪᖅᑕᐅᓯᒪᔪᒥᒃ ᑎᑭᐅᑎᒍᑕᐅᓪᓗᓂ ᑐᒃᓯᕋᐅᑎᒧᑦ 

“ᐅᓄᕐᓯᒋᐊᕆᓂᕐᒧᑦ” ᑖᑦᓱᒧᖓ ᑰᑕᒧᑦ ᐄᑉᕈ 20 ᑎᑎᕋᓚᐅᖅᑕᖏᓐᓂ ᐃᒪᕐᒥᐅᑕᓕᕆᔨᒃᑯᓐᓄᑦ. 

ᓇᐃᓈᕐᓗᒍ, ᓄᓇᕗᒻᒥ ᐊᖏᕈᑎᑦ ᐱᔾᔪᑕᐅᔪᑦ ᑰᑕᓄᑦ ᐊᑐᖅᑕᐅᔪᓄᑦ ᑲᔪᓯᑎᑕᐅᓚᐅᖅᑐᑦ ᐊᖏᕈᑏᑦ 

ᐊᖏᕈᑕᐅᓪᓗᑎᒃ ᑲᔪᓯᑎᑕᐅᒻᒪᑕ 1993-ᒥ ᑲᔪᓯᑎᑕᐅᖁᓪᓗᒍ ᑐᒃᓯᕋᐅᓯᐅᖃᑦᑕᕐᓂᖅ ᑭᓯᐊᓂ ᐊᒻᒪᓗ 

ᐲᖅᑕᐅᓂᕐᐸᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓗᓂ NWMB−ᑯᓐᓄᑦ ᒪᓕᓪᓗᒍ ᐃᓛᒃᑯ 5. ᑰᑕ Lauchlan 

ᑰᖓᓂ ᐃᖃᓗᒃᐲᑦ 1993−ᒥ 9,100 kg−ᖑᓚᐅᖅᑐᑦ. DFO ᑐᕌᒐᖃᓚᐅᓐᖏᑦᑐᑦ ᐊᑉᐸᕆᐊᖅᑕᐅᖁᔨᓂᕐᒥᒃ 

ᑖᑦᓱᒥᖓ ᑰᑕᒥᒃ 2,400 kg-ᓄᑦ ᑭᖑᓂᐊᒍᑦ 1993. ᑭᓯᐊᓂᓕ, ᑖᒃᑯᓇᓂ ᓄᓇᕗᒻᒥ ᐊᖏᕈᑎᓂ, 

ᑎᑎᕋᕐᓯᒪᓂᖏᑦ ᓴᓐᖏᓂᕐᓴᐅᔪᓂ ᐃᖃᓗᓕᕆᓂᕐᒧᑦ ᐱᖁᔭᓂᒃ ᐊᒻᒪᓗ ᐊᐅᓚᑦᓯᔾᔪᑎᖏᓐᓂᒃ, ᑖᒃᑯᑐᐊ 

NWMB ᐋᖅᑭᒋᐊᕆᒍᓐᓇᖅᑐᑦ ᐊᖏᕈᑕᐅᕌᓂᒃᓯᒪᔪᓂᒃ ᓯᕗᕐᖓᒍᑦ ᑰᑕᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐊᖏᕈᑎᑎᒍᑦ ᑲᔪᓯᖁᔭᐅᓗᑎᒃ ᐊᑐᖅᑕᐅᔪᑦ. NWMB ᑕᐃᒪᐃᒍᓐᓇᖅᑐᑐᐊᑦ ᐃᓱᒪᒃᓴᕐᓯᐅᕈᑕᐅᑎᓪᓗᒋᑦ ᑰᑕ 

ᑕᐅᖅᓯᖅᑕᐅᒋᐊᑐᒻᒪᖔᑕ ᐋᖅᑭᒋᐊᕐᓯᒪᔪᓄᑦ ᑲᑎᓪᓗᒋᑦ ᐊᓐᓂᕐᓲᑕᐅᒍᓐᓇᖅᑐᓂᒃ (TAH), ᐊᒻᒪᓗ ᑕᑉᕘᓇ 

ᐃᓱᒪᓕᐅᖃᑎᒌᒍᑕᐅᓗᓂ ᒥᓂᔅᑕᒧᑦ ᐋᖅᑭᑦᑕᐅᓯᒪᔪᓂ ᐊᖏᕈᑎᓂ. ᑕᐃᒪᐃᑎᓪᓗᒍ, ᐃᓱᒪᒃᓴᕐᓯᐅᕈᑎᒃᓴᓂᒃ 

ᑐᓂᓯᔪᖃᕐᓯᒪᓐᖏᓚᖅ ᐊᒻᒪᓗ ᐊᐅᓚᓂᕆᔭᕆᐊᓕᖕᓂᒃ ᒪᓕᒃᑕᐅᔪᖃᓚᐅᕋᓂ. ᑰᑕᑦ ᑕᐃᒫᒃ ᐊᓯᔾᔨᖏᓐᓚᑦ 

9,100 kg−ᓃᓐᓄᖓ. DFO ᑕᒻᒪᓚᐅᕐᒪᑕ ᐅᖃᐅᔾᔨᒋᐊᕈᑎᒥᖕᓂᒃ HTO−ᓂᒃ ᐊᓯᖓᒍᖔᖅ. 

b) ᑐᓴᐅᒪᔾᔪᑎᒃᓴᑲᓐᓂᖅᑖᕐᓂᖏᑦ ᑐᓐᖓᕕᒃᑯᑦ TI  

ᑐᓐᖓᕕᒃᑯᑦ ᐄᑉᕈ 20 ᑎᑎᖅᑲᖏᑦ ᑐᒃᓯᕋᓚᐅᖅᑐᑦ ᑐᓴᐅᒪᔾᔪᑎᒃᓴᑲᓐᓂᕐᓂᒃ ᐃᒪᕐᒥᐅᑕᓕᕆᔨᒃᑯᓐᓂᒃ 

ᐊᒻᒪᓗ NWMB ᓇᓕᖅᑯᑦᓯᓯᒪᑦᓯᐊᖅᑐᓂᒃ ᐊᒻᒪᓗ ᐃᓂᕐᓯᒪᔪᓂᒃ ᑐᓐᖓᕕᒃᑯᑦ ᑐᑭᓯᔭᖓᒍᑦ 

ᐊᑐᖅᑕᐅᓯᒪᔪᓂᒃ ᑖᑦᓱᒧᖓ ᑰᑕᒧᑦ. ᑕᐃᒪᓐᖓᓂᒃ ᑐᓐᖓᕕᒃᑯᑦ ᑐᓴᕈᑎᒃᓴᑲᓐᓂᖅᑖᕐᓯᒪᓕᖅᑐᑦ 

ᑐᒃᓯᕌᕆᓚᐅᖅᑕᒥᖕᓂᑦ ᓱᖅᑯᐃᕐᓯᒍᑎᒃᓴᓂᒃ ᖁᓚᕈᑎᒃᓴᖅᑕᖃᕈᓐᓃᕐᒪᑦ ᑖᓐᓇ ᓇᓗᓇᐃᖅᑕᐅᓯᒪᓂᖓ 

a)−ᒦᑦᑐᖅ ᓇᓕᖅᑯᑦᓯᑦᓯᐊᕐᒪᑦ. 

DFO ᑐᓂᓯᓚᐅᖅᑐᑦ ᓇᓕᖅᑲᓂᒃ ᐊᒥᓱᒐᓚᓐᓂᒃ ᐊᔾᔨᒌᓐᖏᒍᑎᓂᒃ ᑎᓕᓯᔾᔪᑎᓂᒃ ᐊᓯᔾᔩᒍᒪᓂᕐᒥᒃ 1993-ᒥ 

ᑰᑕᓂᒃ 9,100 kg. ᑭᖑᓂᐊᒍᑦ 1993. 1 (DFO ᓴᖅᑮᓚᐅᓐᖏᑦᑐᑦ ᑐᓴᐅᒪᔾᔪᑎᒃᓴᒐᓛᓂᒃ NWMB-ᑯᑦ 

ᑲᒪᖃᑕᐅᓂᖏᓐᓂᒃ ᐅᕝᕙᓘᓐᓃᑦ ᖃᐅᔨᒋᐊᕐᕕᒥᓂᐅᓂᖏᓐᓂᒃ DFO−ᑯᓐᓂᒃ ᓇᐅᒃᑯᑐᐃᓐᓇᖅ ᐅᕝᕙᓘᓐᓃᑦ 

ᖃᐅᔨᒃᑲᖅᑕᐅᓚᐅᓐᖏᑦᑐᑦ DFO−ᑯᓐᓂᒃ ᑖᒃᑯᓄᓐᖓᖓᔪᓂᒃ ᑰᑕᓂᒃ ᐃᓱᒪᓕᐅᕈᑎᖃᕐᓂᕐᒧᑦ ᐊᒃᑐᐊᔪᓂᒃ 

Lauchlan ᑰᖓᓂ ᐃᖃᓗᒃᐱᓐᓄᑦ).  

NWMB−ᑯᑦ ᓇᓗᓇᐃᕐᓯᓚᐅᖅᑐᑦ ᑎᑎᕋᕐᓯᒪᔪᖁᑎᖃᓐᖏᓐᓂᕐᒥᓂᒃ ᐃᓱᒪᒃᓴᕐᓯᐅᕈᑎᒃᓴᐅᓇᔭᖅᑐᓂᒃ 

Lauchlan ᑰᖓᓂ ᐃᖃᓗᒃᐱᖕᓂᒃ ᐃᖃᓗᒐᓱᓐᓂᕐᒨᖓᔪᓂᒃ ᐊᕐᕌᒍᖏᓐᓂ 1994 ᐅᕝᕙᓘᓐᓃᑦ 19952 

(1994 ᐊᕐᕌᒍᐊ ᑕᑯᔭᐅᓯᒪᔪᖅ HTO ᑐᒃᓯᕋᐅᑎᖏᓐᓂ, DFO ᐅᖃᐅᔾᔨᒋᐊᕈᑎᒥᓂᖏᓐᓂ, ᐊᕐᕌᒍᐊᓂ 

“ᒫᓐᓇ ᑰᑕᓄᑦ ᐋᖅᑭᑦᓯᒪᒍᑕᐅᔪᒥᒃ 2,400 kgs DFO−ᑯᓐᓄᑦ”). 

c) DFO ᒪᐃ 8 ᑭᒡᒍᑎᖓ 

ᒪᐃ 8 ᑭᒡᒍᑎᒋᓚᐅᖅᑕᖓᓂ, DFO ᑎᒃᑯᐊᖅᑐᐃᓚᐅᖅᑐᑦ ᐅᑯᓄᓐᖓᖓᔪᓂᒃ: 

                                                           
1 ᐃᓚᓕᐅᑎᓯᒪᔪᑦ ᒪᐃ 8, 2017-ᒧᓄᑦ ᐃᕐᖐᓐᓈᕈᑎᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐊᖓᔪᖅᑳᖓᓂᒃ ᐊᕕᑦᑐᕐᓯᒪᓂᕐᒧᑦ, ᕿᑎᕐᒥᐅᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ ᓯᑳᑦ ᒋᐅᕗᑦ ᑐᓐᖓᕕᒃᑯᑦ ᐆᒪᔪᓕᕆᓂᕐᒧᑦ 

ᑐᑭᒧᐊᒃᑎᑦᑎᔨᖓᓄᑦ ᐹᓪ ᐃᕐᖓᐅᒻᒧᑦ, ᓇᕿᑐᐃᓐᓇᕆᐊᓕᖕᓂᒃ ᑕᐃᒎᓯᖓ “Lauchlan ᑰᖓᓄᑦ ᐊᔾᔨᒌᓐᖏᒍᑎᓄᑦ ᑎᓕᔭᐅᔾᔪᑏᑦ 1990-91-ᒥᒃ 2016-17−ᒧᑦ v2”. ᐊᔾᔨᒌᓐᖏᒍᑎᓄᑦ 

ᑎᓕᔭᐅᔾᔪᑏᑦ ᐱᓇᓱᐊᕐᓇᐅᓂᖏᓐᓄᑦ 1994-1995 ᐊᒻᒪᓗ 2002-2003 ᐃᓚᓕᐅᔾᔭᐅᓯᒪᓚᐅᓐᖏᑦᑐᑦ. ᐱᔾᔪᑎᖏᑦ ᐊᓯᔾᔨᕈᑕᐅᔪᑦ ᑕᑯᑦᓴᐅᔪᑦ ᐅᑰᓚᐅᖅᑐᑦ:  

‘95-96: to 2,400 kg 

‘00-01: to 4,800 kg 

‘01-02: to 2,400 kg. 

‘03-04: to 9,100 kg 

‘06-07: to 2,400 kg. 
2 ᒪᐃ 9, 2017 ᐃᕐᖐᓐᓈᕈᑦ NWMB-ᑯᓐᓃᖔᖅᑐᖅ ᒪᓕᒐᕐᓂᐊᖅᑎ ᒪᐃᑯ ᑎ’ᑲ ᑐᓐᖓᕕᒃᑯᑦ ᒪᓕᒐᕐᓂᐊᖅᑎᖓᓄᑦ ᕆᑦᓱᑦ ᓯᐹᐅᑎᖕᒧᑦ. 

 ᐃᖃᓗᓕᕆᓂᕐᒧᑦ ᐊᐅᓚᑦᓯᒍᑎᒃᓴᑦ ᐸᕐᓇᐅᑏᑦ ᐃᖃᓗᑦᑑᑦᑎᐊᒥ ᑮᓇᐅᔭᓕᐅᕋᓱᐊᕈᑎᒃᓴᓄᑦ 

ᐃᖃᓗᒃᐱᖕᓂᒃ ᐃᖃᓗᒐᓱᓐᓂᕐᒧᑦ, ᐃᓚᒋᔭᐅᓗᓂ Lauchlan ᑰᖓᓄᑦ, ᐊᖏᖅᑕᐅᓚᐅᖅᑐᑦ 

ᑲᑎᒪᔨᓄᑦ 2014-ᒥ, “ᓇᓗᓇᐃᕐᓯᓯᒪᔪᑦ ᑐᕌᒐᓪᓗᐊᑕᖏᓐᓂᒃ ᐊᒻᒪᓗ ᐊᑐᕆᐊᓕᖏᓐᓂᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ  ᐃᖃᓗᓕᕆᓂᕐᒥᒃ,, ᐊᒻᒪᓗ ᐊᐅᓚᑦᓯᔨᓄᑦ ᐆᑦᑐᕋᐅᑏᑦ ᐊᑐᕋᑦᓴᐅᓇᔭᖅᑐᑦ  

ᑎᑭᐅᑎᒍᑎᒃᓴᐅᓗᑎᒃ ᑖᑦᓱᒧᖓ ᐱᓇᓱᐊᕋᑦᓴᓄᑦ. 

 HTO “ᑐᒃᓯᕋᐅᑎᖓ “ᑕᑉᕗᓐᖓᖓᔪᖅ ... ᐊᐅᓚᑕᐅᓂᖓᓄᑦ ᓇᓗᓇᐃᖅᑕᐅᓯᒪᔪᒧᑦ” 

ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂ ᐃᖃᓗᑦᑑᑦᑎᐊᒥ ᐃᖃᓗᒃᐱᖕᓄᑦ, ᐃᓚᒋᔭᐅᓪᓗᓂ 

Lauchlan ᑰᖓᓂ ᐃᖃᓗᒃᐱᖕᓄᑦ, ᐊᖏᖅᑕᐅᓚᐅᖅᑐᖅ ᑲᑎᒪᔨᓄᑦ 2014. 

 DFO ᐊᖏᕐᓯᒪᔪᑦ ᐃᖅᑲᓇᐃᔭᖃᑎᖃᕐᓂᐊᓂᕐᒥᒃ ᐃᓄᓐᓂᒃ ᐊᒻᒪᓗ NWMB ᐊᐅᓚᑦᓯᓂᕐᒧᑦ 

ᑖᑦᓱᒥᖓ ᐃᖃᓗᓕᕆᓂᕐᒥᒃ ᑕᑎᖃᕐᓗᑎᒃ ᓄᓇᕗᒻᒥ ᐊᖏᕈᑎᓂᒃ. 

2014-ᒥ ᐊᐅᓚᑦᓯᔾᔪᑎᓄᑦ ᐸᕐᓇᐅᑏᑦ3, ᑕᐃᒪᐃᓪᓗᒍ, ᑐᒃᓯᕋᐅᑎᖃᓐᖏᓚᑦ, ᐅᕝᕙᓘᓐᓃᑦ ᐱᔾᔪᑎᖃᓐᖏᓚᑦ 

ᐋᖅᑭᑦᓯᓂᕐᒥᒃ, ᑰᑕᓄᑦ ᐊᓯᔾᔨᕈᑎᓕᒫᓂᒃ.4 ᐃᓛᒃ, NMWB ᔫᓂ 30, 2014-ᒥ ᑎᑎᕋᓚᐅᖅᑕᖏᓐᓂ ᒥᓂᔅᑕ 

ᓯᐊᒧᑦ ᐊᖏᕈᑎᖃᖅᑐᑎᒃ ᐸᕐᓇᐅᑎᓂᒃ ᓇᓗᓇᐃᕐᓯᒪᒍᑕᐅᕗᑦ ᑐᑭᓯᐅᒪᓂᕐᒥᒃ “ᐊᐅᓚᑦᓯᔾᔪᑎᓄᑦ ᐸᕐᓇᐅᑏᑦ 

ᑐᒃᓯᕋᓐᖏᓐᓂᖏᓐᓂᒃ ᐊᓯᔾᔨᖁᔨᓂᕐᒥᒃ ᑮᓇᐅᔭᓕᐅᕋᓱᐊᕈᑎᓂᒃ ᐊᓐᓂᕐᓲᑎᒃᓴᓂᒃ” (ᒪᑉᐱᒐᖅ 2, NWMB 

ᑎᑎᖅᑲᖏᑦ)). 

ᑖᓐᓇ ᐊᖏᖅᑕᐅᓯᒪᔪᖅ ᐸᕐᓇᐅᑦ ᐅᖃᕐᓯᒪᒻᒥᔪᖅ ᒪᓕᒐᒃᑰᖏᓐᓂᖓᓂᒃ ᐊᒻᒪᓗ ᓇᓕᖅᑯᑦᓯᖏᓐᓂᖏᑦ 

ᐸᕐᓇᐅᑎᓂᒃ ᐊᒻᒪᓗ ᓄᓇᕗᒻᒥ ᐊᖏᕈᑎᓂᒃ ᐋᖅᑭᑦᑕᐅᒋᐊᖃᕐᓂᖓᓂᒃ ᒪᓕᓪᓗᒋᑦ ᐊᖏᕈᑏᑦ (ᓯᕗᒧᐊᒍᑎ, 

ᐊᐅᓚᑦᓯᔾᔪᑎᓂ ᐸᕐᓇᐅᑏᑦ). ᑐᓐᖓᕕᒃᑯᑦ ᐅᖃᓕᒫᖃᑦᑕᖅᑐᑦ ᐊᐅᓚᑦᓯᔾᔪᑎᓄᑦ ᐸᕐᓇᐅᑏᑦ 

ᓇᓗᓇᐃᔭᕐᓯᒪᓂᖏᓐᓂᒃ ᐊᒃᑐᐃᓯᒪᔪᓂᒃ ᐃᓛᒃᑯᑦ 5 ‘ᒥᑦᓴᐅᓴᒍᑎ’ ᑎᑎᕋᕐᓯᒪᓂᖓ ᑐᖔᒍᑦ−1993 ᑰᑕᐃᑦ 

ᐃᓂᕐᓯᒪᓐᖏᑦᑐᑦ, ᐃᒫᒃ, ᐊᓯᖏᓐᓃᑦᑐᓂᑦᑕᐅᖅ ᐲᔭᖅᑕᐅᓯᒪᔪᓂ, ᓇᓗᓇᐱᖅᑐᕐᓯᒪᓂᖓᓂ ᐲᖅᑕᐅᓯᒪᔪᖅ 

ᐅᖃᐅᓯᐅᓂᖓ ᐱᓇᓱᐊᕋᑦᓴᕆᔭᐅᔪᑦ NWMB−ᑯᓐᓄᑦ ᐋᖅᑭᒋᐊᕆᓂᕐᒥᒃ ‘ᒥᑦᓴᐅᓴᒍᑎᑦ’ ᑰᑕᑦ: ᑕᑯᒋᐊᕐᓗᒍ 

ᒪᑉᐱᒐᖏᓐᓂ 6-7, ᐊᐅᓚᑦᓯᔾᔪᑎᓄᑦ ᐸᕐᓇᐅᑏᑦ. ᑕᐃᒪᐃᑎᓪᓗᒍ, ᑭᓯᐊᓂᓕ, ᐊᑐᖅᑕᐅᒋᐊᓖᑦ ᓄᓇᕗᒻᒥ 

ᐊᖏᕈᑏᑦ ᓴᓐᖏᓂᕐᓴᐅᖏᓐᓇᕆᐊᖃᕐᐳᑦ ᐊᓯᓕᒫᖏᓐᓂᒃ ᑎᑎᕋᕐᓯᒪᓂᐅᔪᑦ ᐊᖏᖅᑕᐅᓯᒪᔪᓂ 

ᐊᐅᓚᑦᓯᔾᔪᑎᓄᑦ ᐸᕐᓇᐅᑎᓂ. 

ᑖᒃᑯᐊ ᐱᔾᔪᑕᐅᓪᓗᑎᒃ, ᑲᑎᒪᔨᓄᑦ ᐊᖏᕈᑕᐅᓚᐅᖅᑐᑦ ᐊᑦᑐᐊᔪᑦ ᐊᐅᓚᑦᓯᔾᔪᑎᓄᑦ ᐸᕐᓇᐅᑎᓄᑦ 

ᐊᓯᔾᔩᔾᔮᖏᓐᓂᖏᓐᓂᒃ ᑕᐃᒪᐃᓪᓚᑖᕐᓂᖓᓂᒃ ᑰᑕ ᐃᓅᓴᓪᓕᒋᐊᖅᑕᐅᓂᖏᓐᓄᑦ ᐃᓱᒪᒋᔭᐅᓯᒪᔪᖅ 

ᑐᒃᓯᐅᑕᐅᓯᒪᔪᖅ ᑲᑎᒪᔩᑦ ᓵᖓᓂ ᑲᔪᓯᑎᑕᐅᓚᐅᓐᖏᑦᑐᖅ ᑕᑎᒋᔭᐅᓪᓗᑎᒃ ᓄᓇᕗᒻᒥ ᐊᖏᕈᑏᑦ. 

ᐱᔪᓐᓇᐅᑦ ᑭᐅᒍᓐᓇᓂᕐᒧᑦ  

ᑲᑎᒪᔨᓄᑦ ᒪᓕᒐᑦᓴᓂ ᑖᑦᓱᒧᖓ ᑎᑎᕋᕐᓯᒪᔪᒧᑦ ᓈᓚᓐᓂᕐᒧᑦ ᐋᖅᑭᑦᓯᒍᑕᐅᓐᖏᑦᑐᖅ ᐱᔪᓐᓇᐅᑎᒃᑯᑦ 

ᑎᑎᖅᑲᒃᑯᑦ ᑭᒡᒍᑎᒥᒃ ᑎᑎᖅᑲᒃᑯᑦ ᑐᒃᓯᕋᐅᑏᑦ ᐃᓚᓕᐅᔾᔭᐅᓯᒪᓕᑐᐊᕐᐸᑕ. ᑎᑎᖅᑲᒃᑯᑦ ᑐᒃᓯᕋᐅᑏᑦ 

ᐱᔭᐅᓯᒪᒋᐊᓖᑦ ᐅᓪᓗᒥ, ᒪᐃ 12, ᐊᒻᒪᓗ ᐃᓘᓐᓈᒍᑦ ᐱᕕᒃᓴᖃᕐᕕᖏᑦ ᑖᑦᓱᒧᖓ ᐊᐅᓚᑕᐅᔪᒧᑦ 

                                                           
3ᑐᓐᖓᕕᒃᑯᑦ ᐱᓕᕆᔪᑦ ᑖᒃᑯᓇᓐᖓᑦ ᐊᑎᓕᐅᖅᑕᐅᓯᒪᓐᖏᑦᑐᓂᒃ ᓇᓕᖅᑲᓂᒃ ᑖᑦᓱᒧᖓ ᐸᕐᓇᐅᑎᑦ, ᓇᓗᓇᐃᕐᓯᒪᔪᖅ “ᑎᑎᕋᖅᑕᐅᓯᒪᔪᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ”, ᑐᓂᔭᐅᔪᖅ ᑐᓐᖓᕕᒃᑯᓐᓄᑦ ᐃᕐᖐᓐᓈᕈᑎᒃᑯᑦ NWMB ᐊᐅᓚᑦᓯᔨᒻᒪᕆᖓᓂᒃ ᒪᐃ 5, 2017.  
4 ᑐᓐᖓᕕᒃᑯᑦ ᓇᓗᓇᐃᕆᕗᑦ ᒪᑉᐱᖓᖏᓐᓂᒃ 6 ᐊᒻᒪᓗ 17, 2014 ᐊᐅᓚᑦᓯᔾᔪᑎᓄᑦ ᐸᕐᓇᐅᑎᓄᑦ ᐱᓇᓱᐊᕋᑦᓴᑦ ᑐᓴᖅᑎᑦᓯᓂᕐᒥᒃ 

ᐅᖃᓕᒫᖅᑎᓂᒃ ᑖᒃᑯᐊ “ᒫᓐᓇ ᑰᑕᐃᑦ” Lauchlan ᑰᖓᓄᑦ 2,100 kg. ᐊᓪᓛᑦ NWMB−ᑯᑦ ᑕᑎᖃᕐᓯᒪᒐᓗᐊᕐᐸᑕ ᑖᒃᑯᓂᖓ ᑕᒻᒪᕐᓯᒪᔪᓂᒃ 

ᑐᓴᐅᒪᔾᔪᑎᓂᒃ ᐊᖏᖅᑕᐅᓂᖏᓐᓂᒃ ᐊᐅᓚᑦᓯᔾᔪᑎᓄᑦ ᐸᕐᓇᐅᑏᑦ, ᐊᖏᖅᑕᐅᒍᓐᓇᖅᑐᖅ ᑭᓯᐊᓂ ᐊᐅᓚᑦᓯᔾᔪᑎᓄᑦ ᐸᕐᓇᐅᑎᓄᑦ, 

ᐊᑐᖅᑕᐅᒋᐊᖃᕐᓂᖏᓐᓅᖏᑦᑐᖅ ᓄᓇᕗᒻᒥ ᐊᖏᕈᑎᓂ ᐅᕝᕙᓘᓐᓃᑦ ᐊᐅᓚᑦᓯᓂᖏᓐᓄᑦ ᑰᑕᓂᒃ ᓇᖕᒥᓂᖅ, ᐊᒃᑐᖅᑕᐅᓂᖃᑐᐃᓐᓇᕆᐊᓕᖕᓂᒃ 

ᑖᑦᓱᒧᖓ ᑕᒻᒪᖅᑕᐅᓯᒪᔪᒧᑦ.      

ᐱᕕᒃᓴᖃᑦᓯᐊᖏᓪᓚᕆᑦᑐᑦ. ᑐᓐᖓᕕᒃᑯᑦ ᐱᓇᓱᐊᕈᓐᓇᕐᓂᓕᒫᒥᒍᑦ ᐱᓇᓱᐊᕐᓯᒪᔪᑦ ᐅᓪᓗᒥᒧᑦ 

ᖄᖏᐅᑎᑦᑕᐃᓕᑎᑦᓯᓪᓗᑎᒃ ᑲᑎᒪᔨᓄᑦ ᐱᕕᒃᓴᓕᐅᕐᕕᐅᓯᒪᔪᓂᒃ. ᑖᒃᑯᐊ ᐱᔾᔪᑕᐅᓪᓗᑎᒃ, ᐊᒻᒪᓗ 

ᐃᓱᒪᒋᓗᒍ ᐅᖃᐅᓯᐅᓚᐅᖅᑐᖅ DFO ᒪᐃ 8 ᑎᑎᖅᑲᖏᓐᓂ, ᑐᓐᖓᕕᒋᔭᐅᔪᑦ ᐊᐅᓚᑕᐅᓂᖓᓄᑦ 

ᓈᖕᒪᑐᒃᑯᑦ, ᐊᒻᒪᓗ ᑯᐃᓐ ᐱᓕᕆᐊᒃᓴᖓ ᖃᐅᔨᒃᑲᐃᓂᕐᒥᒃ ᓄᓇᕗᑦ ᐃᓄᖏᓐᓂᒃ ᓇᓗᓇᐃᕐᓯᒪᑦᓯᐊᕐᓗᓂ, 

ᑐᓐᖓᕕᒃᑯᑦ ᐱᔪᓐᓇᐅᑎᖃᕐᐳᑦ ᑭᐅᓂᕐᒥᒃ DFO−ᑯᓐᓄᑦ ᐊᒻᒪᓗ ᐊᓯᖏᓐᓄᑦ ᐱᓇᓱᐊᖃᑕᐅᔪᓄᑦ 

ᑎᑎᖅᑲᒃᑯᑦ ᑐᒃᓯᕋᐅᑎᓂᒃ. ᐊᑏ ᓇᓗᓇᐃᕆᑦ ᕿᓚᖕᒥᐅᓂᕐᐹᒃᑯᑦ ᑲᑎᒪᔩᑦ 

ᐱᕕᒃᓴᖃᖅᑎᑦᓯᑲᓐᓂᕈᓐᓇᖁᓪᓗᒋᑦ ᑐᓂᓯᓂᕐᒥᒃ ᑎᑎᖅᑲᒃᑯᑦ ᑭᐅᒍᑎᓂᒃ. 

ᓄᖅᑲᕈᑎᒋᓗᒍ, ᓇᓗᓇᐃᕐᓯᕕᒋᒍᒪᕙᒃᑲ ᑲᑎᒪᔩᑦ ᐃᒫᒃ, ᑭᒡᒍᑎᒋᓗᒍ DFO ᒪᐃ 8 ᑐᒃᓯᕋᐅᑎᖏᓐᓂᒃ 

ᑲᑎᒪᖃᑎᖃᕈᒪᓪᓗᑎᒃ ᑐᓐᖓᕕᒃᑯᓐᓂᒃ ᐅᖃᖃᑎᒌᒃᑲᓐᓂᕈᒪᓪᓗᑎᒃ ᑖᑦᓱᒧᖓ, ᑐᓐᖓᕕᒃᑯᑦ ᖁᔭᓕᓂᐊᕐᐳᑦ 

ᑲᑎᒪᖃᑎᖃᕈᓐᓇᕐᐸᑕ DFO−ᑯᓐᓂᒃ DFO ᓇᓗᓇᐃᕐᓯᑐᐊᕐᐸᑕ ᑎᑎᖅᑲᒃᑯᑦ DFO ᑲᒪᒋᔭᖃᕐᓂᐊᕐᓗᑎᒃ 

ᑐᑭᓕᐅᖅᑕᐅᓯᒪᓂᖓᓂᒃ ᓄᓇᕗᒻᒥ ᐊᖏᕈᑎᓂᒃ ᓇᓗᓇᐃᖅᑕᐅᓯᒪᔪᓂ ᑖᒃᑯᓇᓂ ᐅᖃᐅᓯᒃᓴᓂ ᐊᒻᒪᓗ 

ᑐᓐᖓᕕᒃᑯᑦ ᐄᑉᕈ 20 ᑎᑎᖅᑲᖏᓐᓂ, ᓇᓗᓇᐃᕐᓗᒋᑦ DFO ᐅᖃᐅᓯᕆᓯᒪᔭᖏᑦ ᐊᖏᖃᑎᖃᓐᖏᓂᕐᒧᑦ 

ᐊᒻᒪᓗ ᐱᔾᔪᑎᓕᒫᖏᓐᓂᒃ ᐊᑕᖏᕐᓗᒋᑦ ᑭᐅᒍᑎᖃᕐᓗᑎᒃ. 

ᐃᓛᒃ, ᑐᓐᖓᕕᒃᑯᑦ ᖃᐅᔨᒃᑲᐃᒻᒥᔪᑦ ᐱᓐᖏᔾᔪᑎᒃᓴᖅᑕᖃᓐᖏᒻᒪᑦ ᓴᐳᔾᔨᓯᒪᒍᑎᒃᓴᒥᒃ DFO−ᑯᓐᓂᒃ 

ᐅᕝᕙᓘᓐᓃᑦ ᐊᓯᖏᓐᓂᒃ ᐱᓇᓱᐊᖃᑕᐅᔪᓂᒃ ᑐᒃᓯᕋᐅᓯᐅᕐᓂᕐᒥᒃ ᓯᕗᓂᑦᑎᓐᓂ ᑲᑎᒪᔨᓄᑦ 

ᐊᓯᔾᔨᖅᑕᐅᖁᔨᔾᔪᑎᓂᒃ ᒫᓐᓇ ᑰᑕᓂᒃ Lauchlan ᑰᖓᓂ ᐃᖃᓗᑉᐱᓐᓄᑦ TAH−ᖏᓐᓄᑦ, ᑐᒃᓯᕋᖅᑐᖅ 

ᒪᓂᒪᑎᑦᓯᑉᐸᑦ ᑲᑎᒪᔨᓄᑦ ᐱᕕᒃᓴᖃᖅᑎᑦᓯᑦᓯᐊᓂᕐᒥᒃ ᓈᖕᒪᑦᑐᒥᒃ ᐊᒻᒪᓗ ᓇᓗᓇᐃᕐᓯᒍᑎᒥᒃ ᑎᑭᐅᑎᓂᕐᒥᒃ 

ᐊᑐᖅᑕᐅᒋᐊᓕᖕᓂᒃ ᐊᖏᕈᑎᓂᒃ ᑖᒃᑯᓄᓐᖓᖓᔪᓂᒃ ᓄᖑᐊᑎᑦᓯᑦᑕᐃᓕᓂᕐᒧᑦ ᐋᖅᑭᒋᐊᕈᑎᓂᒃ ᑕᐃᒫᕌᓗᒃ 

ᐋᖅᑭᒋᐊᖅᑕᐅᓇᓱᐊᕐᓂᖓᓄᑦ.  

ᖁᔭᓐᓇᒦᒃ.  

  

ᑎᑎᕋᖅᑐᖅ, 

 

 

ᔭᐃᒥᓯ ᐃᑦᑐᓗᒃ 

ᐊᖓᔪᖅᑳᑉ ᑐᒡᓕᐊ 

 

ᐊᔾᔨᖏᓐᓂᒃ ᐱᔪᑦ         ᐃᒃᓯᕙᐅᑕᖅ ᐹᐱ ᒍᕆᓐᓕ, ᐃᖃᓗᑦᑑᑦᑎᐊᖅ HTO 


